
રત્નત્રયપરીક્ષા

નિત્યં નિર્દોષગન્ધં નિરતિશયસુખં બ્રહ્મચૈતન્યમેકં
ધર્મોધર્મોતિરૂપદ્વયમયતિ પૃથગ્ભૂય માયાવશેન ।

ધર્મસ્તત્રાનુભૂતસ્સકલવિષયિણી સર્વકાર્યાનુકૂલા
શક્તિશ્ચેચ્છાદિરૂપા ભવતિ ગુણગણશ્ચાશ્રયસ્ત્વેક એવ॥ ૧॥

વેદજ્ઞા ધર્મમેતં પ્રવિતતમખિલાધારમાકાશમાહઃ
કિઞ્ચાનન્દં મનોવાગવિષયમધિકં ધર્મિણો   વર્ણયન્તિ ।

સત્તાસ્ફૂર્તિસ્સુખં   ચ ત્રયમપિ જગતાં સઙ્ગિરન્તે  તદશાં
પ્રાણાકાશાદ્યુપાસ્તીઃ કતિચિદપિ તદાલમ્બનાસ્તે વદન્તિ॥ ૨॥

કર્તુત્વં તસ્ય ધર્મો કલયનિ જગતાં પઞ્ચકે સૃષ્ટિપૂર્વે
ધર્મઃ પુંરુપમાપ્ત્વા સકલજગદુપાદાનભાવં બિભર્તિ  ।

સ્ત્રીરૂપં પ્રાપ્યદિવ્યા ભવતિ ચ મહિષી સ્વાશ્રયસ્યાદિકર્તુઃ
પ્રોક્તો ધર્મપ્રભેદાવપિ નિતમવિદાં ધર્મિવત્   બ્રહ્મકોટી॥ ૩॥

યૌઽસૌધર્મી સ શમ્ભુસ્સ શિવ ઇતિ પરબ્રહ્મ ચેતિ પ્રસિદ્ધો
યા ચોક્તા ધર્મિણોઽસ્યાવિધટિતમહિષી   સામ્બિકોમેતિ વિત્તા ।

યશ્ચોપાદાનભૂતઃ પર ઇહ પુરુષશ્ચૈષ નારાયણોક્ત્યા
ખ્યાત; શ્રીકૂર્મવાક્યૈરધિગદિતમિદં નારદસ્યાપિ વાક્યૈઃ॥ ૪॥

તસ્યૈવાદ્યસ્ય પુંસઃ પરિણતિરખલોપ્યમ્બરાદિવિકારઃ
તસ્યૈવાંશો વિરિઞ્ચાવધિરિહ સકલોપ્યેષ સંસારિવર્ગઃ ।

પ્રાપ્યં કૃત્વૈવ  તસ્ય પ્રપતનમમૃતસ્યાદ્યમાનન્દમૂર્તિઃ 
સ્થાનં ભર્ગસ્ય જુષ્ટં તદમૃતતનયઃ દેવદેવૈઃ પુરાણૈઃ॥

ખ્યાતાઃ કોટ્યો નવાષ્ટાદશ નપરિમિતાઃ સ્થાણુવૈકુણ્ઠવેધઃ
શક્તીનાં યત્કલાંશા ત્રિભુવનવિષયાશ્શઙ્કરસ્યૈવ ભોગ્યાઃ ।

યા વિખ્યાતા કૃપાધિશ્શ્રુતિશિરસિપરબ્રહ્મવિદ્યાપ્રદાત્રી
સાહિત્યં સા ભવાની ભજતિ નિયમતશ્શઙ્કરોપાસનાસુ॥

શ્રીમત્કૂર્મેણ યાઽત્યાશ્રમરતવિષયા ભાવનોક્તા તૃતીયા
દિવ્યસ્થાનપ્રદાત્રી સગુણવિષયિણી શઙ્કરાલમ્બના સા ।

યે ત્વન્યે ભાવને તે સરસિજનયનેનાદિશ્ક્ત્યા ચ યુક્તે
પ્રાપિણ્યૌ તે તુ તસ્યાઃ ક્રમિકફલયુતે ભૌતિકં સાઙ્ખ્યમાપ્તે॥ ૭॥

વિદ્વાંસઃ શઙ્કરસ્ય શ્રુતિમતિમહિતોપાસનાવાસનાભિઃ
લબ્ધસ્વાન્તપ્રતિષ્ઠાસ્સુદૃઢમભિદયા તં વિલોક્યાત્મનૈવ ।

ગોલોકસ્યોર્ધ્વભાગાદપિ પરમપદાદ્વૈષ્ણવસ્યોર્ધ્વદેશે
ભાસ્વત્કોટિપ્રભં યાન્ત્યપુનરપગમસ્થાનમાનન્દરૂપમ્॥ ૮॥

અમથ્ય ભાષ્ય દુગ્દાબ્ધેઃ આપ્તં રત્નત્રયં તતઃ ।
શમ્ભુર્ગૌરી હરિશ્ચેતિ તચ્ચ સમ્યક્પરીક્ષિતમ્॥ ૯॥
ઇતિ શ્રીમદપ્પય્યદીક્ષિતવિરચિતા રત્નત્રયપરીક્ષા સમાપ્તા ।

